
Pandemien som prega Norge fra mars 2020, 

førte også til redusert aktivitet i 2021 hos 

oss. Årsmøtet vedtok ein nedjustert aktivi-

tetsplan som styret skulle følge opp etter 

beste evne. Til dels strenge smitteverntiltak 

fra myndighetene gjorde at vi ikkje kunne 

drive aktiviteten slik vi ønskte for medlem-

mene. Styret konsentrerte seg derfor om å 

legge til rette for dei aktivitetane som var 

mogeleg å gjennomføre utover våren, som-

maren og hausten. Det var først og fremst 

den yngre garde som kunne drive med nokre 

aktivitetar.  Det er svært tilfredsstillande å 

sjå kva dei unge faktisk fekk til, til tross for 

begrensningane. Samhaldet og fellesskaps-

følelsen er langt fra blitt svekka etter eit par 

år med færre samankomstar. Tvert imot, - vi 

har kome oss styrka gjennom utfordringane 

og ser lyst på framtida! 

 

Budsjettet for 2021 er langt på veg oppfylt, 

og det er gledeleg å sjå at medlemmene har 

bidrege økonomisk omtrent på same nivå 

som i eit normalår. Det er inspirerande å 

merke den unisone gleden og begeistringa 

kvar enkelt medlem har for å kunne bidra slik 

dei ynsker!  Vi ser verkeleg fram til å komme 

i gang med normal drift igjen. 

Styret har hatt eit skarpt blikk på økonomien 

og fulgt utviklinga nøye på alle plan for å 

trygge drifta. Det er derfor gledeleg at vi har 

kome gjennom 2021 med overskot, noko som 

styrkar økonomien og gjer oss betre rusta til 

å takle uforutsette hendingar framover.  

 

Eit generelt lågare aktivitetsnivå for med-

lemmene påverka ikkje aktiviteten på det 

administrative planet. Ikke minst har styret 

vore gjennom ein omfattande prosess med 

vedtektsendringar som mellom anna har 

medført at navnet er endra fra BKM Halling-

dal til BCC Hallingdal.  Trussamfunnet er 

blitt teke opp som medlem i BCC Norge og 

i BCC-forbundet. Dette ser vi som ei riktig 

organisering av trussamfunnet vårt og er 

ein god struktur å bygge vidare på. Vi er ein 

del av eit internasjonalt trusfellesskap der vi 

både bidreg til fellesskapet og nyter godt av 

all den verksemda som vert drive der. Ikkje 

minst er den digitale utviklinga i stor fram-

gang og vi får regelmessige TV-sendingar 

rett inn i stova der vi kan følge innslag fra 

heile verden. Misjonsarbeidet kjem på den 

måten tettare på og vi ser at våre bidrag kan 

vere med og gjere ein forskjell for mange 

menneskjer. Dette skaper eit sterkt felles-

skap på tvers av landegrenser og vi kjenner 

ei takksemd for å få delta både lokalt og 

internasjonalt.  

 

Vi takkar alle medlemmene for innsatsen i 

2021! 

Fra styret

BCC Hallingdal er ein del av det internasjo-

nale trussamfunnet BCC (Brunstad Christian 

Church). Hovudoppgava er å drive kristen 

forkynning og oppbygging og å legge til rette 

for trivsel i fellesskapet.  

 

BCC Hallingdal driv eit utstrekt frivillig ar-

beid for alle aldersgrupper. Det er eit mål at 

alle skal føle seg inkluderte, respekterte og 

verdifulle.  Vi held til på Øyni Konferansesen-

ter ved Torpomoen i Ål kommune. 

(bilder; grafikk med aldersfordeling)   

Ved utgangen av 2021 teller vi 192 medlem-

mer. Aldersmessig fordeler det seg om lag 

slik: 70 personar er under 18 år, 62 fra 18-36 

år og 62 personar er over 36 år.  

 

Litt om BCC 
Hallingdal 

Det første ekstraordinære årsmøtet vart 

gjennomført i februar, delvis fysisk og via on-

line pga. smitterestriksjoner. På dette møtet 

vart aktivitetsplanen og budsjettet for 2021 

lagt fram. Aktivitetsplanen vart utarbeida 

etter innspel fra dei forskjellige brukergrup-

pene, og budsjettet vart sett opp ut fra dette.  

 

Det ordinære årsmøtet vart halde i juni, den-

ne gangen som eit fysisk møte. Saker som 

stod på agendaen var handsaming av rekn-

skapet for 2020 og vedtektsendringar som 

første skritt på vegen til å kunne bli ein del 

av BCC-forbundet.  

 

Årets siste ekstraordinære årsmøte vart 

gjennomført i desember der aktivitetsplanen 

og budsjettet for 2022 vart handsama og 

vedteke av årsmøtet. Eit anna viktig punkt på 

agendaen var fleire endringar i vedtektene 

som mellom anna innebar byte av namnet 

fra BKM Hallingdal til BCC Hallingdal. For før-

ste gang gjekk heile avstemminga føre seg 

elektronisk vha. voteringsapp på telefonen!

Årsmøter 2021 

Sjølv om året har vore prega av pandemi og begrensa muligheter til å samlast til vanlige møter på søn-

dagar, hadde vi nokre fysiske møter gjennom året. Første halvdel av 2021 møtast vi nokre få ganger med 

antalsbegrensning og andre smitterestriksjonar.  

 

Hausten 2021 fikk vi igjen smaken på korleis eit menighetsliv fungerar utan pandemi. Det gjorde oss alle 

godt å kunne samlast som normalt i nokre veker før nye restriksjonar stengde det heile ned igjen.  

Trusoppbygging på søndagar 

Barnevelsigning  
I BCC praktiserer vi ikkje barnedåp, men bar-

nevelsigning er ei fin markering der nyfødte 

barn ønskast velkomen i menigheten. Barne-

velsigninga skjer i starten av eit søndagsmø-

te. Foreldra bærer barnet med seg fram for 

forsamlinga og forstanderen ber for barnet 

og framtida. Forsamlinga er med i bønn og 

sang. Vi har hatt ei barnevelsigning i løpet 

av 2021.

Aktivitetstilbod for barn  

Søndagsskolen  

Det er nesten 50 barn fra 0-12 år i BCC Hallingdal. Dei viktige møteplassane for desse i menighetssa-

manheng er søndagsskole og søndagsmøter på Øyni, aktivitetsklubb og sportsaktivitetar. BCC Halling-

dal samarbeider både med Aktivitetsklubben og Xcercize. Mange medlemer bidreg med frivillig innsats 

for barna også i desse kristne foreningene. Aktivitetsklubben tilbyr fritidsaktivitetar kvar veke for barn 

mellom sju og tolv år. Xercize tilbyr fotball om sommeren og hockey om vinteren. Laga som trenar her 

møter andre menigheter til fleire cuper og turneringar gjennom året. 

Søndagsskolen er for barn mellom fire og tolv 

år. Normalt samlast dei annankvar søndag ein 

time før det ordinære søndagsmøtet. Gruppa 

er som oftast delt i to fordelt etter aldersnivå. 

På søndagsskolen lærer barna kristne grunn-

verdier som rettferd, tilgjeving, truskap og 

nestekjærleik gjennom formidling av bibelhis-

torier, sangar og filmar.  Andre aktuelle tema 

som mobbing, venskap og respekt blir også 

teke opp. Ofte er det også aktivitetar etterpå.  

Opning av gapahuken  
Gjennom sommerhalvåret har fleire ildsjeler jobba med å sette opp ein stor gapahuk i skogen ved 

Øyni. Eit kjærkomen tilskot til dei andre fasilitetane der. I oktober stod den ferdig og måtte sjølv-

sagt innviast. Med gode samtalar og allsang rundt bålet fikk vi kjenne litt på kva denne staden kan 

by på av trivsel for store og små i tida som kjem.

Julefest på Øyni – online 
Hos mange var skuffelsen til å ta og føle på da landet nok ein gang blei stengt ned før jul. Den år-

lege julefesten som vi heller ikkje kunne gjennomføre som normalt året før, måtte vi nok ein gang 

avlyse. Men skuffelsen vart snudd til kreativitet og handlekraft på få minutter og det vart bestemt 

å streame festen slik at alle kunne følge med heimafra. Goodiebags vart pakka og kjørt ut til alle 

barna i heimane. Fleire barn var også med på sanginnslag og skodespel. 

Forstandaren held ei tale og juleevangeliet vart lese. Det vart høytid i heimen denne dagen og ein 

fin erstatning for samlinga på Øyni som vart avlyst.    

Det er ei aktiv ungdomsgruppe i BCC Hal-

lingdal. Ved utgangen av 2021 var det 89 

personar fra 13-35 år. Dei samlast til ung-

domsmøter ein gang i veka, og det er alltid 

aktivitetar etter møtene. Dette året har 

aktivitetane begrensa seg noko, men det 

har vore stort fokus på å finne alternativer 

som har latt seg gjennomføre etter dei til 

eikvar tid gjeldande smitte-restriksjonar. 

Desse kveldane er ein viktig møteplass for 

ungdommen.  

 

Også i år samla ungdommen seg til sin 

tradisjonelle 16.mai-fest med aktivitetar, 

trusoppbygging og underhaldning. Dei har 

også hatt nokre samlingar med ungdom 

både i BCC Valdres og i BCC Hønefoss. 

Ungdommene derfra har også vore på 

samlingar hos oss.  

 

Ungdom Brunstad Ung-
domsklubb  
Brunstad Ungdoms Klubb (BUK) er ei ideell 

og frivillig foreining for ungdom fra 13 år 

og oppover. BUK er ein del av Brunstad 

Christian Church sitt ungdomsarbeid. 

Lokalforeininga heiter BUK Hallingdal og 

mykje av arbeidet for ungdom vert organi-

sert nettopp i denne foreininga. BCC Hal-

lingdal støttar BUK sitt arbeid økonomisk. 

Her får ungdommen tilbod om eit variert 

fritidsprogram innafor fleire interessefelt 

i tillegg til større camper fleire ganger i 

året. Meir informasjon om BUK er å finne 

på www.buk.no. Medlemmer fra BUK Hal-

lingdal har delteke på 2 online camper og 

2 fysiske camper på Oslofjord Convention 

Center gjennom året. I tillegg har det vore 

fleire aktivitetsdagar i regi av BUK.  

